
॥ సిద్ధసరస్వతీస్తోత్రమ్   ॥

సౌన్దర్యమాధుర్యసుధాసముద్రవినిద్రపద్మాసనసన్నివిష్టామ్     ।
చఞ్చద్విపఞ్చీకలనాదముగ్ధాం  శుద్ధాం  దధేఽన్తర్విసరత్సుగన్ధామ్  ॥ ౧॥
శ్రుతిఃస్మృతిస్తత్పదపద్మగన్ధిప్రభామయం    వాఙ్మయమస్తపారమ్ ।
యత్కోణకోణాభినివిష్టమిష్టం   తామమ్బికాం సర్వసితాం శ్రితాః  స్మః ॥ ౨॥
న కాన్దిశీకం  రవితోఽతివేలం తం కౌశికం సంస్పృహయే నిశాతమ్ ।
సావిత్రసారస్వతధామపశ్యం  శస్యం తపోబ్రాహ్మణమాద్రియే   తమ్ ॥ ౩॥
శ్రీశారదాం  ప్రార్థితసిద్ధవిద్యాం    శ్రీశారదామ్భోజసగోత్రనేత్రామ్    ।
శ్రీశారదామ్భోజనివీజ్యమానాం  శ్రీశారదాఙ్కానుజనిం  భజామి ॥ ౪॥
చక్రాఙ్గరాజాఞ్చితపాదపద్మాం   పద్మాలయాఽభ్యర్థితసుస్మితశ్రీః   ।
స్మితశ్రియా  వర్షితసర్వకామా  వామా విధేః పూరయతాం ప్రియం  నః ॥ ౫॥
బాహో రమాయాః కిల కౌశికోఽసౌ హంసో భవత్యాః ప్రథితో  వివిక్తః ॥
జగద్విధాతుర్మహిషి త్వమస్మాన్ విధేహి సభ్యాన్నహి మాతరిభ్యాన్ ॥ ౬॥
స్వచ్ఛవ్రతః  స్వచ్ఛచరిత్రచుఞ్చుః

స్వచ్ఛాన్తరః స్వచ్ఛసమస్తవృత్తిః  ।
స్వచ్ఛం భవత్యాః ప్రపదం  ప్రపన్నః

స్వచ్ఛే త్వయి బ్రహ్మణి  జాతుయాతు ॥ ౭॥
రవీన్దువహ్నిద్యుతికాటిదీప్రం   సింహాసనం సన్తతవాద్యగానమ్ ।
విదీపయన్మాతృకధామయామః కారుణ్యపూర్ణామృతవారివాహమ్  ॥ ౮॥
శుభ్రాం  శుభ్రసరోజముగ్ధవదనాం   శుభ్రామ్బరాలఙ్కృతాం
శుభ్రాఙ్గీం   శుభశుభ్రహాస్యవిశదాం  శుభ్రస్రగాశోభినీమ్   ।
శుభ్రోద్దామలలామధామమహిమాం   శుభ్రాన్తరఙ్గాగతాం  
శుభ్రాభాం  భయహారిభావభరితాం శ్రీభారతీం  భావయే ॥ ౯॥
ముక్తాలఙ్కృతకున్తలాన్తసరణిం రత్నాలిహారావలిం
కాఞ్జీకాన్తవలగ్నలగ్నవలయాం  వజ్రాఙ్గులీయాఙ్గులిమ్    ।
లీలాచఞ్చలలోచనాఞ్చలచలల్లోకేశలోలాలకాం
కల్యామాకలయేఽతివేలమతులాం విత్కల్పవల్లీకలామ్  ॥ ౧౦॥

॥ సిద్ధసరస్వతీస్తోత్రమ్   ॥

ప్రయతో  ధారయేద్ యస్తు సారస్వతమిమం స్తవమ్ ॥
సారస్వతం తస్య మహః ప్రత్యక్షమచిరాద్  భవేత్ ॥ ౧౧॥
వాగ్బీజసమ్పుటం స్తోత్రం  జగన్మాతుః ప్రసాదజమ్  ॥
శివాలయే జపన్ మర్త్యః ప్రాప్నుయాద్  బుద్ధివైభవమ్   ॥ ౧౨॥
సూర్యగ్రహే  ప్రజపితః  స్తవః  సిద్ధికరః  పరః ।
వారాణస్యాం పుణ్యతీర్థే సద్యో వాఞ్ఛితదాయకః ॥ ౧౩॥
పాదామ్భోజే సరస్వత్యాః శఙ్కరాచార్యభిక్షుణా ।
కాశీపీఠాధిపతినా గుమ్ఫితా స్రక్  సమర్పితా ॥ ౧౪॥
ఇతి కాశీపీఠాధీశ్వరజగద్గురు  శఙ్కరాచార్య స్వామి
శ్రీమహేశ్వరానన్ద  సరస్వతీ విరచితం
శ్రీసిద్ధసరస్వతీస్తోత్రం    సమాప్తమ్ ।
కాశీపీఠాధీశ్వరజగద్గురు  శఙ్కరాచార్య స్వామి
శ్రీమహేశ్వరానన్ద  సరస్వతీ విరచిత యహ సిద్ధసరస్వతీస్తోత్ర
అత్యన్త  మహత్వపూర్ణ హై । ఉన్హోంనే  ఇస స్తోత్ర కే ప్రత్యేక  శ్లోక
మేం మాతా సరస్వతీ కా వర్ణన  కరతే హుఏ ఉనకీ మహిమాఓం కా వర్ణన
కియా హై ।జో ప్రాణీ  మన్దిర  మేం ఇస స్తోత్ర కా జపయా పాఠ కరతా
హై ఉసే బుద్ధి ఏవం వైభవ  కీ ప్రాప్తి   హోతీ హై ,సూర్యగ్రహణ  కే
అవసర పర జో ఇసకా జప కరతా హై , ఉసే సిద్ధి కీ ప్రాప్తి   హోతీ
హై । వారాణసీ జైసే  పుణ్యతీర్థ మేం జో ఇసకా పాఠ కరతే హైం ,
వే సబ కుఛ ప్రాప్త   కరతే హైం  । ప్రత్యేక  దృష్టికోణ  సే యహ
స్తోత్ర అత్యధిక మహత్వపూర్ణ హై ।

Encoded by Sanjay Kahandelwal ksanjay209 at yahoo.co.in
Proofread by Sanjay Khandelwal, NA

.. siddhasarasvatIstotram ..
was typeset using XƎLATEX 0.99996

2 sanskritdocuments.org



.. siddhasarasvatIstotram ..

on November 1, 2016

Please send corrections to sanskrit@cheerful.com

siddhasarasvatIstotram.pdf 3


